
«Առողջության օր 2025»
մրցաշարային պայքար
և վառ էմոցիաներ, այստեղ 
հաղթում են բոլորը

Ամենամյա դարձած հանքագործի 
և մետալուրգի օրը կրկին մեծ 
շուքով նշվեց Քաջարանում ՝ 
քաղաքի մարզադաշտում

Ֆրունզե Պետրոսյան– 
հանքարդյունաբերության 
երախտավորը.
զրույց Ֆրունզե Պետրոսյանի 
կնոջ՝ Ամալյա Ադամյանի հետ

Սյունիքի մարզը
տնտեսական առումով 
Հայաստանի լիդերն է

«Ազ­նիվ և տքնա­ջան այս աշ­խա­տանք­ով՝ 
հանքարդյունաբերողը շե­նաց­նում է մեր 
համայնքը, մար­զը և եր­կի­րը»։

Ամենամյա դարձած հանքագործի 
և  մետալուրգի օրը կրկին մեծ շուքով 
նշվեց Քաջարանում: Այսպիսով` ևս 
մեկ անգամ կարևորվեց հանքարդյու­
նաբերության դերը տարածաշրջանի 
կյանքում: Տոնակատարությունները 
մեկնարկեցին բաց երկնքի տակ` 
քաղաքի  850 հանդիսատեսի համար 
նախատեսված մարզադաշտում, որի 
հիմն անորոգումը ԶՊՄԿ-ի շինարար­
ները սկսել էին  նախորդ տարի: 

«Սյունիք» Ֆուտբոլային ակումբի 
պ ա տ ա ն ի  մ ա ր զ ի կ ն ե ր ի 
ցուցադրական հնարքներով ազդա­
րարվեց մարզադաշտի բացման ու 
մասնագիտական օրվա տոնակա­
տարությունների սկիզբը: 
ԶՊՄԿ-ի գլխավոր տնօրեն Ռոման 
Խուդոլին և Քաջարան համայնքի 
ղեկավար Մանվել  Փարամազ­
յանը օրվա առթիվ շնորհավորեցին 
ոլորտի մասնագետներին` ևս մեկ 
անգամ ընգծելով նրանց դերը հան­
քարդյունաբերության զարգացման 
գործում: 

«Չորս տարի է արդեն մենք համար­
վում ենք հանրապետության թիվ 1 
հարկատուն։

Սյունիքի մարզը տնտեսական առու­
մով Հայաստանի լիդերն է։ Այստեղ 
աղքատության մակարդակն ամե­
նացածրն է, իսկ միջին անվանական 
աշխատավարձը՝ ամենաբարձրը։ 
Սրանք լոկ թվեր չեն, այլ  մեր 
համատեղ քրտնաջան աշխատանքի 
արդյունքը։ Մենք մեծ նշանակություն 
ե ն ք  տ ա լ ի ս  ա շ խ ա տ ա ն ք ա յ ի ն 
պայմանների բարելավմանը և 
անվտանգության ապահովմանը։ 
Մեր աշխատակիցների և նրանց 
ըն տանիքնե րի  առող ջո ւ թյո ւ նը 
կարևոր է մեզ համար». ասաց Ռոման 
Խուդոլին։
«Ազնիվ և տքնաջան այս աշխա­
տանքով դուք շենացնում եք մեր 
համայնքը, մարզը և երկիրը, - ասաց 
համայնքապետ Մանվել Փարամազ­
յանը՝ դիմելով հանքագործներին,- եվ 
այս աշխատանքի շնորհիվ է, որ 
հանքարդյունաբերությունը շարու­
ն ա կ ո ւ մ  է  մ ն ա լ  Հ ա յ ա ս տ ա ն ի 

տնտեսության ռազմավարական 
նշանակություն ունեցող ճյուղը, որի 
արդյունքում կարևորում, հիացմունքի 
ու գնահատանքի է արժանացնում 
հանքագործի և մետալուրգի աշխա­
տավոր մարդու տեսակը»։
Ս յ ո ւ ն ի ք ի  մ ա ր զ պ ե տ ի  շ ն ո ր ­
հավորանքի  խոսքը  հնչեց րեց 
աշխատակազմի գլ խավոր քար­
տուղար Էդգար Մարտիրոսյանը. 
«Օգտվելով հնարավորությունից՝ 
անվտանգ աշխատանք եմ մաղ­
թում բոլոր հանքագործներին՝ 0 
պատահար, կայուն զարգացում և 
արժանապատիվ կյանք։ Մեկ անգամ 
ևս՝ շնորհավոր հանքագործի և 
մետալուգի մասնագիտական տոնը»։

Հանքարդյունաբերությունը Սյունիքի  
բրենդն է դարձել , - մայրաքաղաքից 
ժամանած լրագրողների կարծիքն 
է, որի հետ համամիտ է մարզպետի 
աշխատակազմի քարտուղարը։ 

Քաջարանում նշվեց
ՀԱՆՔԱԳՈՐԾԻ ԵՎ

ՄԵՏԱԼՈՒՐԳԻ
ՕՐԸ

Հանքարդյունաբերությունը 
Սյունիքի բրենդն է դարձել

Նրա խոսքերով, մարզ ի տնտե­
ս ո ւ թ յ ա ն  ա ռ ա ջ ա տ ա ր  ճ յ ո ւ ղ ը 
արդյունաբերությունն է, որը կազ­
մում է տնտեսության մոտ 75-80 
տոկոսը, իսկ դրա  80 տոկոսից ավե­
լին էլ գրավում է լեռնահանքային 
արդյունաբերությունը։ Հետևաբար, 
մարզի տնտեսության մեջ, ինչպես 
նաև զբաղվածության ապահովման 
գործում հանքարդյունաբերության 
դերը շատ բարձր է։ 

ԶՊՄԿ կայուն զարգացման գծով 
տնօրեն Արմեն Ստեփանյանը լրագ­
րողներին տրված հարցազրույցում 
ներկայացրեց վերջին ամիսներին 
իրականացված աշխատավարձերի 
համահարթեցման բարեփոխումը և ոչ 
միայն: Նա նշեց, որ փոփոխություններ 
են կատարվել աշխատակիցների 
առողջության ապահովագրության 
կազմակերպման ոլորտում։ Այն, որ 
դժգոհությունները նվազել են կամ 
գրեթե չկան, ցույց է տալ իս, որ 
ընկերությունը հետևողականորեն 
գնում է անհրաժեշտ քայլերի իրա­
կանացման ուղղությամբ։ Կան այլ 
փոփոխություններ ևս, որոնք կոմ­
բինատը խոստացել է շուտափույթ 
կատարել , այդ բոլոր ուղղություննե­
րով աշխատանքները ընթացքի 
մեջ են, և շուտով կերևան դրանց 
արդյունքները։

Ավանդույթի համաձայն՝ այս անգամ 
ևս կոմբինատի ղեկավարությունը 
բարձր գնահատեց ընկերության 
նկատմամբ պատասխանատու 
վերաբերմունքը, լավագույն աշխա­
տակիցները պարգևատրվեցին 
տարիների նվիրվածության համար: 
⤷(էջ 10,11)

Բեմում ՝ պարգևատրվողների շար­
քերում էին նաև ձեռնարկությունում 
50 և ավելի տարիներ աշխատած 
վաստակաշատ մասնագետները, 
ովքեր արդեն անցել են կենսա­
թոշակի և շարունակում են վայելել 
ընկերության հարգանքն ու գնա­
հատանքը:

Հանքագործի և մետալուրգի օրն 
ավարտվեց ճանաչված երգչուհի 
Տաթև Ասատրյանի մենահամերգով: 

Սքանավորիր 
QR կոդը, դիտի'ր  
տոնակատարության 
տեսանյութը

Պոչամբարը՝
լրագրողի խոշորացույցի տակ

ԶՊ Մ Կ - ն  մ շ տ ա պ ե ս  լ ր ա գ ­
ր ո ղ ն ե ր ի  ո ւ շ ա դ ր ո ւ թ յ ա ն 
կենտրոնում է: Լրագրողական 

այցերը ձեռնարկություն վերջին 
շրջանում առավել  հաճախակի 
են դարձել: Հատկապես ԶԼՄ-ների 
խոշորացույցի տակ է պոչամբարի 
գործունեությունը՝ թե ինչպես է այդ 
բարդ կառույցն աշխատում, բնա­
պահպանական ինչ ծրագրեր են 
իրականացվում պոչամբարում, ինչ 
պլաններ կան ապագայի համար։ 
Լրագրողների այս և բազմաթիվ այլ 
հարցեր տեղում ստացան  պատաս­
խաններ:

Նախորդ տարի այցելելով այստեղ 
ականատեսն եղա այն մեծածավալ 

աշխատանքներին, որոնք իրա­
կանացվում էին, բայց նույնիսկ այդ 
ֆոնին, այս տարի էլ տեսնում եմ 
շատ մեծ առաջընթաց։ Մեծածավալ 
ռեկուլտիվացիոն աշխատանքներ 
են իրականացվում,  ինչը շատ 
դրական տեղաշարժ է, որպեսզի 
վերականգնվի բնությունը և ազդե­
ցությունը հնարավորինս մեղմվի՝ 
քչանա։

Պոչամբարային տնտեսու թյան 
ղեկավար Մհեր Գևորգյանը, պատաս­
խանելով լրագրողների հարցերին, 
հանգամանալ ից ներկայացրեց, 
թե ինչ եղանակով է աշխատում 50 
տարվա պոչամբարը: Նրա խոսքե­

րով , ֆաբրիկայից մինչև պոչամբար 
ընկած հատվածը 35 կիլոմետր է 
և այդ տարածությունը խողովա­
կաշարերով , թունելներով պոչանքը 
տեղափոխվում է պոչամբար և 
կատարվում է նստեցում։ Պոչամբարը 
գործում է 1977 թվականից։ Ըստ 
խորհրդային ժամանակներում հաս­
տատված նախագծի, մինչ 1015 
մետր բարձրությունը Արծվանիկի 
պոչամբարը կարող է շահագործվել , 
այժմ այդ նիշը հասել է 950 մետրի։ 

Տ ն տ ե ս ա կ ա ն  լ ր ա գ ր ո ղ  Ա ր ա մ 
Գ ա ր ե գ ի ն յ ա ն ը  բ ա զ մ ի ց ս  է 
անդ րադարձել ԶՊՄԿ-ի աշխա­
տանքին,  ասում է`  այցից այց 
փ ո փ ո խ ո ւ թ յ ո ւ ն ն ե ր ն  ա կ ն հ ա յ տ 

Ա ր ա մ  Գ ա ր ե գ ի ն յ ա ն 
« S p u t n i k  Ա ր մ ե ն ի ա » 
լ ր ա տ վ ա կ ա ն 
գ ո ր ծ ա կ ա լ ո ւ թ յ ա ն 
թ ղ թ ա կ ի ց 

Մհ ե ր  Գ և ո ր գ յ ա ն 
« Զ Պ Մ Կ »  պ ո չ ա մ ­
բ ա ր ա յ ի ն 
տ ն տ ե ս ո ւ թ յ ա ն 
պ ե տ

Մ ա ն վ ե լ  Մ ա ր գ ա ր յ ա ն 
« Ա ր մ ե ն պ ր ե ս » 
լ ր ա տ վ ա կ ա ն
գ ո ր ծ ա կ ա լ ո ւ թ յ ա ն
թ ղ թ ա կ ի ց

են: Ողջունում է ձեռնարկության 
թափանցիկ գործելաոճը: 

Հիմա կոմունիկացիան լրագրողների 
հետ բավականին ակտիվացել է, 
ինձ հատկապես հետաքրքրում են 
ծրագրերը, որոնք օգնում են տեխ­
նոլոգ իապես արդ իականացնել 
կոմբինատը, միշտ աշխատել եմ այդ 
նորությունները լուսաբանել։
«Առաջին անգամ եմ այ ցելո ւմ 

պոչամբար, սա շատ հետաքրքիր 
փորձառություն է, մանրամասն ներ­
կայացվեց՝ ինչպես է աշխատում այս 
կառույցը, ինչ քիմիական պրոցեսներ 
են այստեղ տեղի ունենում, ինչպես է 

այն կառավարվում, ինչպես է ապա­
հովվում անվտանգությունը և այլն, 
շատ հետաքրքիր էր այս ամենի 
մասին սպառիչ տեղեկատվություն 
ստանալը։ Երբ հասկանում ես այդ 
ամենը, կարողանում ես ընթերցողին 
ճիշտ ներկայացնել։ Սա խրախուսելի 
գործելաոճ է ԶՊՄԿ-ի կողմից»։

Լրագրողները եղան նաև  Արծվա­
նիկի պոչամբարի տարածքում 
գ տ ն վ ո ղ  հ ի դ ր ո տ ե խ ն ի կ ա կ ա ն 
աշտարակի մոտ: Հետաքրքրվեցին 
բնապահպանական միջոցառումնե­
րով և այն բոլոր նորարարական  
ծրագրերով , որոնք կոմբինատը 
ներդ րել է վերջին տարիներին. 
դրանք են՝ փոշու կառավարումը և 
նոր մետեոկայանը։

«Տարեկան կտրվածքով իրականաց­
վում է կենսաբազմազանության 
ուսումնասիրու թյուն,  որի շրջա­

նակում պարզվում է այս տարածքում 
եղած բուսական և կենդանական 
աշխարհի պատկերը։ Այդ ուսումնա­
սիրության տվյալները հետագայում 
օգտագործվում են ռեկուլտիվացիոն 
աշխատանքների ընթացքում»։

Լրագրողական հերթական խումբը 
հեռացավ հանքարդյու նաբերա­
կան Սյունիքից` տեղեկատվության 
հարուստ պաշարով և վերադառնա­
լու ակնկալիքով:

Հերմինե ՄիքայելյանՀ ա յ կ ա  Ա լ ո յ ա ն 
« Հ ր ա պ ա ր ա կ » 
թ ե ր թ ի  լ ր ա գ ր ո ղ

Արծվա ­ն ի կ ի  պ ո ­չ ա մ ­բա ­ր ի  գ ո ր ­ծ ո ւ ն ե ո ւ թ յ ո ւ ­ն ը 
շա ­ր ո ւ ­նա ­կ ո ւ մ  է  մ նա լ  ա մ ե ­նահ ե ­տաք ր ք ի ­ր ը 
լ րագ ­ր ողնե ­ր ի  շ ր ջա ­նո ւ մ ,  ի սկ  ը ն ­կ ե ­ր ո ւթ յ ո ւ ն ն 

այս  հար ­ցո ւմ  խնդիր  չի  տես ­նո ւմ `  պո ­չամ ­բա­րը  բաց  է 
ԶԼՄ -նե ­րի  առջև :  Հան ­րա ­պետա­կան  տար ­բեր  լ րատ
վա ­կան ­նե ­ր ի  հ եր ­թա ­կան  խո ւ մբը  կ րկին  ա յ ստեղ  է ` 
ստա­նալո ւ  սպա­ռիչ  պա­տաս­խաններ :

Սքանավորիր QR 
կոդը, իմացի'ր, թե ինչ 
տեսան լրագրողները 
պոչամբարում 

5



№ 53  2025.

Տնտեսական, սոցիալական, 
նաև կրթական հարցեր է լու­
ծ ո ւ մ  ա ր դ յ ո ւ ն ա բ ե ր ա կ ա ն 

հսկան, իսկ այս ամենը՝ նախևառաջ 
ե ր կ ր ա բ ա ն ն ե ր ի  ա շ խ ա տ ա ն ք ի 
շնորհիվ։ ԶՊՄԿ-ի գիտակրթական 
հաստատությունների հետ շուրջ եր­
կու տարվա համագործակցության 
շնորհիվ մի շարք ծրագրեր են կյան­
քի կոչվել։ 

ԵՊՀ նախաձեռնությամբ և ԶՊՄԿ 
ֆինանսական աջակցությամբ՝  թե՛ 
դասախոսական, թե՛ ուսանողական 
և թե՛ աշակերտական կազմը երեք 
օր շարունակ ձեռք բերեց գիտելիք­
ների մեծ պաշար՝ համատեղելով 
օգտակարը հաճելիի հետ։

Ծրագ րի շնորհիվ 33 պատանի 
երկրաբան՝ Սյունիքի գրեթե բոլոր 

համայնքներից, հնարավորություն 
ունեցավ ավելի մոտ լինելու մասնա­
գիտությանը և առավել մանրամասն 
ծանոթանալու դրա նրբություննե­
րին։ Այս ամառային դպրոցի շնորհիվ 
ԵՊՀ աշխարհագրության և երկրա­
բանու թյան ֆակու լտետում մեծ 
հոսք կապահովվի, վստահեցնում 
են կազմակերպիչները։ Օգտակար 
հանածոներով հարուստ մարզում 
ճամբարականների առօրյան հա­
գեցած անցավ։ Մասնակիցները  
լսեցին դասախոսություններ երկրա­
բանի մասնագիտությունից մինչև 
հանքարդյունաբերության մեջ կայուն 
զարգացման կարևոր ու նշանակալի 
դերի վերաբերյալ։ 

ԵՊՀ ուսանող Մարիա Մաիլյանը նշել 
է, որ թեև ինքը երկրաբան չէ, բայց 
մեծ ցանկություն ունի հետագայում 
կրթությունը շարունակել հենց այս 
ուղիով , որովհետև սա այն մասնա­
գիտությունն է, որին արհեստական 
բանականությունը երբեք չի կարող 
փոխարինել։ «Հայաստանի նման 
լեռնային երկրում միշտ այդ մասնա­
գետների պահանջը կա, իսկ իրենք 
հիմնականում քիչ են, ինչը շատ մեծ 
խնդիր է առաջացնում»,- ասել է նա։

Ամառային դպրոցի երկրորդ օրն 
ա ն ց ա վ  Զ Պ Մ Կ - ո ւ մ ։  Պ ա տ ա ն ի 
երկրաբանները հնարավորություն 
ունեցան հետևելու արտադրական 
գործընթացին եղան բացահանքում, 
շրջեցին տարբեր արտադրամասե­
րում, ծանոթացան արտադրական 
շղթայի հիմնական մասին, ինչպես 
նաև եղան հարստացուցիչ ֆաբ­
րիկայում։ «Ես հենց Արծվանիկից 
եմ, և ինձ շատ հետաքրքրել է 
հանքարդյունաբերությունը ու հենց 
այս մասնագիտությունը։ Շատ բա­

Սյունիքում անցկացվեց
«Պատանի երկրաբան» 
ամառային դպրոցը Սքանավորիր 

QR կոդը, դիտի'ր 
«Պատանի երկրաբան» 
ամառային դպրոցի 
մասին ռեպորտաժը

ցառիկ ծրագիր ուներ այս ճամբարը, 
շատ հետաքրքիր էր»,- շեշտել է 
դպրոցի մասնակից Հարու թյուն 
Հովակիմյանը։

Կ ր թ ա թ ո շ ա կ ն ե ր ,  գ ո ր ծ ն ա կ ա ն 
պարապմունքներ,  ստեղծվել իք 
գիտահետազոտական կենտրոն, 
Ե Պ Հ  ա շ խ ա ր հ ա գ ր ո ւ թ յ ա ն  և 
ե ր կ ր ա բ ա ն ո ւ թ յ ա ն  ֆ ա կ ո ւ լ տ ե ­
տը գտնվում է նոր հարթակի վրա 
հենց գործընկերների շնորհիվ։ «Հե­
տագա բավականին հետաքրքիր 
ծրագ րեր ու նենք ԶՊՄԿ-ի հետ։ 
Առանց իրենց ներգործու թյան, 
ա ռ ա նց  ֆի նա նսա կա ն ա ջա կ­
ցության հնարավոր չէր լինի այս 
ամենը կազմակերպել։ Գործատու-
բուհ-դպրոց եռամիասնու թյունը՝ 
պրակտիկ աշխատանքների հետ 
մեկտեղ , գտնվեցին մեկ վայրում, 
ինչը բավականին արդյունավետ 

էր»,- նշել է ֆակուլտետի դեկան Սար­
գիս Քելյանը։

Ամառային դպրոցի ընթացքում 
հ ո ւ շ ա գ ի ր  ս տ ո ր ա գ ր վ ե ց  Ե Պ Հ 
աշխարհագ րու թյան և երկրա­
բանության ֆակուլտետի ու Կապանի 
երկրագ իտական թանգարանի 
միջև, որի նպատակն է՝ ստեղծել 
տեսական և գործնական գիտելիք­
ների ամրապնդման ու խորացման 
հնարավորություններ, ինչպես նաև 
հ ա մ ա տ ե ղ  ո ւ ժ ե ր ո վ  ն պ ա ս տ ե լ 
կրթական, գիտական և մշակու­
թային ոլորտների զարգացմանը։ 
«Մեծ ակնկալիքներ ունենք։ Ինչու՞, 
որովհետև թե ՛ ֆակուլտետը և թե ՛ 
թանգարանը համատեղ իրենց գոր­
ծունեությամբ պետք է նպաստեն 
Հայաստանի կրթական, գիտական 
և մշակութային կյանքի բարելավ­
մանը»,- պարզաբանել է Կապանի 

երկրագիտական թանգարանի տնօ­
րեն Ալյոշա Հայրապետյանը։

Ճամբարականների վերջին օրն ամ­
փոփվեց ոչ ֆորմալ հանդիպումով։ 
Այստեղ էլ նրանց ԶՊՄԿ գլ խա­
վոր տնօրեն Ռոման Խու դոլ ին 
խորհուրդ տվեց ընտրել երկրաբանի 
մասնագ իտու թյու նը,  շեշտելով ՝ 
աշխատանքի և ծախսած ուժերի տե­
սանկյունից լեռնահանքային ոլորտն 
ամենաբարդերից է։ 

«Ես լիովին համոզված եմ, որ Հայաս­
տանում հանքարդյունաբերությունը 
տնտեսության ապագան է։ Սա այն 
երկիրն է, որն ունի բնական պաշար­
ներ և բոլոր հնարավորություններն՝ 
այդ ոլորտը զարգացնելու համար։ 
Բայց դրա համար  անհրաժեշտ է 
առաջին հերթին լավ կրթություն, 
այդ իսկ պատճառով երախտապարտ 
եմ համալսարանին՝ մեր համատեղ 
նախագծի համար։ Սա մասնա­
գիտության հարցում ուղղորդման 
առաջին քայլն է։ Երկրաբանությունը 
գիտություն է և արվեստ»,- շեշտել է 
նա։

Ակտիվ մասնակցության համար 
ճամբարականները ստացան հա­
վ ա ս տ ա գ ր ե ր ։  Ե ր կ ր ա բ ա ն ն ե ր ի 
համար արդեն ավանդույթ դարձած 
խարույկի շուրջ ամփոփվեց մի­
ջոցառումը, քննարկվեցին հետագա 
անել իքները՝ նորից հանդիպելու 
սպասումով։

Նարե Խաչատրյան

7

ԶՊՄԿ-ի տարածքում հողային 
աշխատանքների ընթացքում 
մշտապես առանձնահատուկ 

ուշադրություն է դարձվում հնա­
րավոր հնագ իտական արժեք 
ունեցող գտածոների հայտնաբեր­
մանը և դամբարանադաշտերի 
բացահայտմանը, դրանք չվնասելու 
նպատակով:

Ամիսներ առաջ Ողջի գետի աջ ափին` 
ԶՊՄԿ-ի օդամղիչ կայանի դիմացի 
թմբին, հողային աշխատանքներ 
իրականացնելիս ձեռնարկության 
շինարարները պատահաբար մի 
ամբողջ դամբարանադաշտ են 
հայտնաբերել: Տեղում ահազանգել 
են  հնագետներին ու սկսվել են լայնա­
ծավալ պեղումներ: Արշավախումբը 
դիամասնատված 7 մարմին է այստեղ 
բացահայտել`  յո ւ րաքանչյու րն 
ամփոփված առանձին խցերում:

Մայրաքաղաքից ժամանած մասնա­
գետները ամիսներ է արդեն նորահայտ 
յոթ դամբարաններում պեղումներ էին 
իրականացնում: Գտածոները մարդ­
կային ոսկորներ են, նիզակ ու թևնոց: 
Դամբարաններից մեկը` որպես 
բացառիկ շինություն, տեղափոխվեց 
Կապանի երկրագիտական թանգա­
րան, իսկ ոսկորներն ու գտածոները 
փորձագիտական ուսումնասիրության 
են հանձնվել: 

 Հնագետ  Տիգրան Ալեքսանյանը զգու­
շությամբ հեռացնում է հողի այն շերտը, 
որի տակ հազարամյակներ  առաջ 

ինչ-որ մեկի մասնատված մարմինն էր  
խնամքով  թաղվել: Նախնական վար­
կածով ` վերին խավի ներկայացուցիչ 
է եղել: Ինչպես ավելի ուշ պարզվեց` 
դրանք իրենց տեսակով ու շարվածքով  
բացառիկ դամբարաններ են, որոնք 
և զարմացրել և հիացրել են արշա­
վախմբի անդամներին:

Նկատի ունենալով, որ հողն այստեղ 
բավականին խոնավ է՝ գրունտային 
ջրերի առկայության հետևանքով, հնա­
գիտական նմուշները բավականին լավ 
են պահպանված, գնահատում են մաս­
նագետները։

Մարդկային ոսկորներ, նիզակ. 
Ողջի գետի ափին բացառիկ 
դամբանադաշտ է հայտնաբերվել 

Հնագետները վստահեցնում են` այս տեսակ դամբարաններ 
Հայաստանում ոչ մի տեղ մինչ օրս չեն հայտնաբերվել:

8

Արտակ Հախվերդյանը ճարտա­
րապետի աչքով  է դիտարկում շերտերը, 
բացվածքներն ու հորիզոնները: Ասում է` 
այն, որ դեռևս հազարամյակներ առաջ 
մարդը տիրապետել է շինարարական 
լուծումներին, համոզվում է տեսածից: 
Հնագույն դամբարանների սեյսմա­
կայունությունն է նույնիսկ ապահովվել: 
Դրանց բնորոշ խեցեղեն, կավանոթ­
ներ այստեղ չեն հայտնաբերվել: Սա 
ևս զարմացրել է հնագետներին:

Հ ն ա գ ի տ ա կ ա ն  ա ր շ ա վ ա խ մ բ ի 
ղեկավար Հարութ Բադալյանի խոս­
քերով. «փառք ու պատիվ կոմբինատի 
բնապահպանական բաժնի աշխա­
տակիցներին, որ հայտնաբերվել են 
այս դամբարանադաշտը։ Եթե չլի­
ներ նրանց զգոնությունը, չլիներ 
նրանց ուշադրությունը մենք սա չէինք 
ունենա»։

Բացահայտված դամբարանա­
դաշտը բոլորի ուշադրությունն է 
գրավել: Անցուդարձ անողները աչք 
չեն կտրում ճամփեզրի թմբից` ուզում 
են աննախադեպ բացահայտումների 
ականատեսը դառնալ:  Իսկ հնա­
գետները առայժմ չեն շտապում 
փակագծեր բացել , հարցերի պատաս­

խանները կտա փորձագիտական 
ուսումնասիրությունը: Տարածքը 
սահմանազատել են, հսկողություն 
սահմանել: Պեղումներն ընթանում են 
օրենքի տառին համապատասխան:

Հայաստանի հնագիտության և 
ազգագրության ինստիտուտի հետ 
ԶՊՄԿ-ն գրեթե 10 տարի է՝ համագոր­
ծակցում է: Համատեղ աշխատանքի 
շնորհիվ ձեռնարկության բոլոր 
ազդակիր բնակավայրերում տարբեր 
ժամանակներում պեղումներ են իրա­
կանացվել ու գտածոները պահ տրվել 
Կապանի երկրագիտական թանգա­
րանին: 

Չի բացառվում, որ տարածքում 
հետագայում այլ դամբարանախցեր 
ևս հայտնաբերվեն, -նշում են հնա­
գետները: Դրանք ևս ըստ արժանվույն 
կուսումնասիրվեն:

Հերմինե Միքայելյան

Սքանավորիր QR 
կոդը, դիտի'ր 
հնագիտական 
պեղումների մասին 
տեսանյութը

Ֆրունզե
Պետրոսյան
– հանքարդյունաբերության երախտավորը

ԶՊՄԿ նախկին տնօրեն Ֆրունզե Պետրոսյանը մեծ ավանդ ունի կոմբինատի 
կայացման և հզորացման գործում։ Նրա` տասնամյակների պաշտոնավարման 
ընթացքում մեծ ձեռքբերումներ է ունեցել կոմբինատը։ 1990-ականների  ճգնա­
ժամային իրավիճակներում  նրա ղեկավարմամբ  հնարավոր եղավ պահպանել 
արդյունաբերական հսկան` կազմաքանդումից։ 

Հատվածներ` ԶՊՄԿ նախկին գլխավոր 
տնօրեն Ֆրունզե Պետրոսյանի կնոջ՝ 
Ամալյա Ադամյանի հետ հարցազրույցից։

Չհպարտանալ չէի կարող ...Ես տեսնում էի, որ այդ 
գյուղացի, սարերում մեծացած տղան շարունակում էր 
կրթություն ստանալ , կատարելագործվել:  
Ֆրունզե Պետրոսյանի թողած ժառանգությունը 
նախ նրա զավակներն են և այն կոլեկտիվը, որի 
ձևավորմանը մասնակցել էր... հմուտ կազմակեր­
պիչ, մարդակենտրոն  անհատ  ու մասնագետ 
պետք էր լինել՝ ամենին հասնելու համար։

 
	 Ամալյա Ադամյան

Սքանավորիր QR 
կոդը, դիտի'ր 
ամբողջական 
հարցազրույցը

-Տիկին Ադամյան, ինչպե՞ս 
սկսվեց Ֆրունզե 
Պետրոսյանի աշխա­

տանքային գործունեությունը, 
հիշում եք արդյոք նրա մուտքը` 
հանքարդյունաբերություն: 

-  Կպատմեմ սիրով ,  ավարտե­
լով 1954 թվականին,  Երևանի 
պոլ իտեխնիկական ինստիտուտի 
լեռնային ֆակու լտետը, նա եկավ 
Քաջարան` աշխատելու ։  Հան­
քարդյունաբերությունը զարգացում 
էր ապրում, նա իր և սերնդակիցները 
լեռնային ֆակու լտետի առաջին 
շրջանավարտներն էին, ովքեր դար­
ձան  հանքարդյունաբերու թյան 
լիդերներ։

Նա իր աշխատանքային գոր­
ծունեությունը սկսել է Քաջարանի 
կոմբինատից, որտեղ այն ժամանակ 
շահագործումն իրականացվում էր 
փակ եղանակով։ Ստորգետնյա հան­
քում աշխատում էին երեք հերթով՝ 
համառորեն և նվիրումով:

Երբ ամուսնացանք, նա արդեն լեռ­
նային արտադրամասի գլխավոր 
ինժեներն էր։

- Իսկ դուք պատկերացնու՞մ 
էիք, որ Ձեր ամուսինը այդ 
ոլորտում երկար է մնալու, ավե­
լին` այն կառավարելու է:

- Ես չէի ասի, թե պատկերացում ունեի, 
ուղղակի ստացվեց այն, ինչ` պիտի 
ստացվեր։ Այսինքն՝ գնահատեցին 
նրա և' ընդունակությունները, և' կազ­
մակերպչական կարողությունները: 
Ինքն իր հերթ ին արդարացրեց 
ղեկավարների սպասելիքները: Նրան 
գնահատում, հարգում էին,  արդեն 
1967 թվականին  նշանակվեց կոմ­
բինատի դիրեկտոր, շարունակվեց 
նրա աշխատանքային բեղմնա­
վոր գործունեու թյու նը`ընդհուպ 
մինչև հանրապետության գունավոր 
մետալուրգիայի վարչության պետ և 
ՀԽՍՀ Գերագույն խորհրդի պատգա­
մավոր:

Բնութագրեք` Ֆրունզե Պետ­
րոսյան ղեկավարին:

- Կարողանում էր կողմնորոշվել , 
մարդկանց հետ հարաբերվել , դրան 
օգնում էր այն, որ չէր  բավարարվում 
լեռնային ինժեների իր գիտելիներով , 

անընդհատ ինքնակրթվում էր։ 
Լենինգրադում հեռակա տնտեսագի­
տական ֆակու լտետ ավարտեց։ 
Կարողանում էր լսել , հետաքրքիր 
զրուցակից էր, ուներ հանրագիտա­
րանային գիտելիքներ:

- Հպարտության զգացողություն 
ունեցե՞լ եք արդյոք, որ նրա 
կինն եք: Մարդու, ով կարողա­
ցել է ղեկավարել այդ հսկայական 
ձեռնարկությունը։ 

-  Չհպարտանալ չէի կարող . . .
Ես տեսնում էի, որ այդ գյուղացի, 
սարերում մեծացած տղան շարու­
նակում էր կրթություն ստանալ , 
կատարելագործվել :  Ավարտեց 
Մոսկվայի լեռնային ինստիտուտի 
հ ա ն ք ա ր դ յ ո ւ ն ա բ ե ր ո ւ թ յ ա ն 
ֆ ա կ ո ւ լ տ ե տ ը ,  պ ա շ տ պ ա ն ե ց 
գիտական թեզը և ստացավ տեխնի­
կական գիտությունների թեկնածուի 
գիտական աստիճան:  

- Պետրոսյանների գերդաստանը 
տարածաշրջանում հայտնի 
գերդաստաններից էր, Քաջարանի 
քաղխորհրդի գործկոմի առաջին 
նախագահն էր ձեր ամուսնու 
հայրը` Հմայակ Պետրոսյանը: 

- Հմայակ Պետրոսյանը աշխատասեր 
մարդ էր, ով դժվարին տարիներին 
կոլտնտեսություն էր ղեկավարել և 
կարողացել համագյուղացիների հետ 
ինչ-որ չափով պետությանը նեցուկ 
կանգնել: Բարձր լեռնային գյուղում 
գարնանացան ցորեն էին մշակում, 
անասնապահություն զարգացնում։ 
Սկսվեց երկրորդ աշխարհամարտը, 
տղամարդիկ առաջնագծում էին, 
կանանց աշխատանքը` կրկնա­
պատկվեց: Իմիջիայլոց, կնոջն ասել 
էր՝ հանկարծ չմտածես, թե կոլխոզի 
նախագահի կին ես, և չպետք է 
աշխատես...»,- չնայած վերջինս ծան­
րաբեռնված էր մեծ տնտեսությամբ:

Ընդհանրապես քաջարանցիներն 
աշխատասեր են։ Թեկուզ հետո 
կոմբինատ գործարկվեց, նրանք էլ  
սկսեցին այնտեղ աշխատել , բայց 
նաև անասուն էին պահում, և հող 
մշակում:
Հմայակ Պետրոսյանը  աշխույժ մարդ 
էր, գերդաստանը հավաքում էր իր 
շուրջը, սիրում էր առատ սեղաններ։ 
Եվ ,  երբ արդեն քաղ խորհրդ ի 
գործկոմի նախագահ չէր, ասաց 
որդուն.  «Դու  վատ չզգաս,  ես 

պարապ նստել չեմ կարող , գնում 
եմ պայթեցման արտադրամասում 
աշխատելու»։  Ափսոս, միայն` շուտ 
հեռացավ կյանքից...

- Ո ՞րն է Ֆրունզե Պետրոսյանի 
թողած ժառանգությունը 
սերունդներին և գործընկերներին:

-  Ֆրունզե Պետրոսյանի թողած 
ժառանգությունը նախ նրա զավակ­
ներն են և այն կոլեկտիվ ը, որի 
ձևավորմանը մասնակցել էր... Դա 
ինքնաբերաբար չէր ստացվել . հմուտ 
կազմակերպիչ, մարդակենտրոն  
անհատ  ու մասնագետ պետք էր 
լինել՝ ամենին հասնելու համար:

1 9 9 0 - ա կ ա ն ն ե ր ի ն  բ ա զ մ ա թ ի վ 
աշխարհաքաղաքական գործոններ 
ազդում էին անմիջականորեն նաև 
կոմբինատի գործունեության վրա. 
ԽՍՀՄ-ի փլուզումը, երկրի անկա­
խացումը, Ֆրունզե Պետրոսյանն, 
իհարկե, ողջունեց... Բայց մեր աչքի 
առաջ տեղի էր ունենում Խորհրդա­
յին Հայաստանի աղքատացումը։ 
Շատ ձեռնարկություններ փակվել 
էին... տնտեսությունը հետընթաց էր 
ապրում:

... Կոմբինատը պահպանելու համար 
հերթապահու թյուն սահմանվեց, 
օրակարգում մի հիմնական հարց էր 
դրված` Քաջարանի կոմբինատից 
ոչինչ չպետք է պակասեր... 

Ձեռնարկված միջոցառումների 
շնորհիվ արդյունաբերական հսկան 
պահպանվեց, իսկ որոշ ժամանակ 
հետո սկսեց աշխատել` դրանով 
անգնահատելի օգնություն ցուցա­
բերելով պատերազմող երկրին և 
հանքագործների քաղաքին:

Այդպիսին էր նա, լեռնահանքային 
արդյունաբերության վաստակաշատ  
կազմակերպիչ`  ֆրունզե Պետ­
րոսյանը:

Լիլիթ Իսրայելյան

-Պարոն Գրիգորյան, 
զրույցը սկսելուց առաջ 
նախ հասկանանք, 

թե ինչ է իրենից ներկայացնում 
աշխատանքային առողջությունը:

-Աշխատանքային առողջությունը 
առող ջապահու թյան և հանրա­
յին առողջու թյան ոլորտ է, որը 
կենտրոնանում է աշխատանքային 
միջավայրում աշխատակիցների 
ֆիզիկական, մտավոր և սոցիալա­
կան բարեկեցու թյան վ րա: Մեր 
հիմնական նպատակն է` կանխել 
աշխատանքային վնասվածքները, 
կ ա ն խ ե լ  մ ա ս ն ա գ ի տ ա կ ա ն 
հիվանդու թյունները, նվազեցնել 
վնասվածքների ազդեցությունը, 
ինչպես նաև խթանել աշխատակից­
ների առող ջու թյու նը:  Հակիրճ, 
աշխատանքային առողջությունը 
լրացուցիչ կամ երկրորդական ոլորտ 
չէ. այն հանքարդյունաբերության 
կայուն զարգացման հիմնական 
շարժիչ ու ժերից է:  Ու նենալով 
պաշտպանված և առողջ աշխա­
տ ա կ ի ց ,  մ ե ն ք  ո ւ ն ե ն ո ւ մ  ե ն ք 
աշխատանքի բարձր արդյունա­
վետություն, ամուր հեղինակություն:

- Որպես բժշկության ճյուղ, ինչ 
պատմություն ունի այն. երբ է 
ծագել և ինչ զարգացում է ապրել:

-  Բժշկու թյան այս ճյու ղ ը ու նի 
հարուստ պատմու թյուն:  Դեռևս 
հին հույն և հռոմեացի բժիշկներ 
Հիպոկրատն ու Գալենն են իրենց 
աշխատու թյուններում ներառել 
որոշ մասնագ իտական ​​հիվան­
դություններ: Ոլորտի զարգացումը 
կապվում է արդյու նաբերական 
հեղափոխության հետ: 1700 թվա­
կանին իտալացի բժիշկ Բեռնարդինո 
Ռ ա մ ա ց ի ն ի ն ,  ո ր ի ն  հ ա ճ ա խ 
անվանում են «Աշխատանքային 
բժշկության հայր», հրատարակեց 
«De Morbis Artificum Diatriba» (Աշխա­
տավորների հիվանդությունները) 
աշխատու թյու նը:  Աշխատանքը 
անկյունաքարային էր և  լուսա­
բանում էր քիմիական նյու թերի, 
փոշու, մետաղների և այլ մասնա­
գիտական ​​ռիսկերի հետ կապված 
առողջական վտանգներն ավել ի 
քան 50 մասնագիտություններում։ 
Այ սօր աշխատանքային առող­
ջ ո ւ թ յ ո ւ ն ը  բ ժ շ կ ա գ ի տ ո ւ թ յ ա ն 
դիսցիպլինա է՝ իր գիտահեն, ապա­
ցուցողական մոտեցումներով: Այն 
կարևոր մասնագիտություն է հատ­
կապես հանքարդյունաբերությունում: 
Այն լուծում է առողջական խնդիր­
ների լայն շրջանակ՝ ֆիզիկական 
վնասվածքներից և քիմիական ազդե­

ցությունից մինչև աշխատանքի 
հոգեսոցիալական ասպեկտներ, 
ինչպիսիք են սթրեսը և աշխատանքի 
ու անձնական կյանքի հավասա­
րակշռությունը:

- Հանրային առողջության 
պահպանումը և աշխատավայ­
րում համապատասխան 
պայմանների առկայությունը  ՀՀ 
օրենսդրությամբ սահմանված 
պահանջ է, բայց մինչ օրենքի 
տարրին հասնելը, ինչ այլ խթանիչ 
հանգամանքներ է պարունակում:

-Աշխատակիցների առողջության 
պ ա հ պ ա ն ո ւ մ ը  և  խ թ ա ն ո ւ մ ը 
ըն կե րո ւ թյան գոր ծո ւնեո ւ թյան 
առաջնահերթություններից մեկն 
է և հանդիսանում է սոցիալական 
պատասխանատվության, մարդկա­
յ ի ն  կ ա պ ի տ ա լ ի  զ ա ր գ ա ց մ ա ն , 
ա ն ձ ն ա կ ա զ մ ի  մ ո տ ի վ ա ց ի ա յ ի 
խթանման, աշխատունակության 
բարձրացման, անաշխատունա­
կության դեպքերի կրճատման և 
աշխատանքի արդյունավետության 
բ ա ր ե լ ա վ մ ա ն  կ ա ր և ո ր ա գ ո ւ յ ն 
բաղադրիչներից մեկը: Վերոնշյալը 
հանդիսանում է ՀՀ օրենսդրությամբ 
ա մ ր ա գ ր վ ա ծ  պ ա հ ա ն ջ :  Մ ա ս ­
ն ա վ ո ր ա պ ե ս ,  հ ա մ ա ձ ա յ ն  Հ Հ 
ա շ խ ա տ ա ն ք ա յ ի ն  օ ր ե ն ս գ ր ք ի 
աշխատանքի ժամանակ յու րա­

Զրուցել ենք բժիշկ, ԶՊՄԿ բժշկական ծառայությունների 
համակարգող Տրդատ Գրիգորյանի հետ , պարզելու 
համար, թե ինչպես է կազմակերպվում առողջության 
պահպանման և կառավարման գործընթացը։

Զրույց

Տրդատ
Գրիգորյանի

հետ

Հարցազրուցավար՝
Լիլիթ Իսրայելյան

քանչյուր աշխատողի համար պետք 
է ստեղծվեն պատշաճ, անվտանգ 
և առողջության համար անվնաս 
պայմաններ, իսկ աշխատողների 
անվտանգությունը և առողջության 
պահպանությունը պարտավոր է 
ապահովել գործատուն:

- Ինչպես է ԶՊՄԿ-ում իրականաց­
վում առողջության պահպանումը, 
և ինչ բաղադրիչներից է բաղկա­
ցած գործընթացը:

Ընկերության աշխատակիցների 
առողջության պահպանման բաղադ­
րիչներից մեկը կազմակերպության 
տարածքում արտադրական վնաս­
վածքների ,  աշխատանքի հետ 
չկապված հիվանդությունների և 
այլ իրավիճակների դեպքում արագ 
արձագանքումն է: Այն կազմված է 
միմյանց հետ փոխկապակցված և 
հաջորդական գործընթացներից` 
ինքնօգնություն, առաջին օգնություն, 
շտապ և անհետաձգելի բժշկական 
օգնություն, տարահանում, մասնա­
գիտացված օգնություն: 
Կազմակերպության բոլոր աշխա­
տակիցները անցել են առաջին 
օգնո ւ թյան դասընթաց,  բո լոր 
ա ր տ ա դ ր ա մ ա ս ե ր ո ւ մ ,  բ ո լ ո ր 
տ ր ա ն ս պ ո ր տ ա յ ի ն  մ ի ջ ո ց ն ե ­
րում տեղադ րված են առաջին 
օգնության դեղատուփեր: Առաջին 
բուժօգնության ցուցաբերելու համար 
կ ա ր և ո ր  ն շ ա ն ա կ ո ւ թ յ ո ւ ն  ո ւ ն ի 
համապատասխան և բավարար 
ծավալով անհրաժեշտ ենթա­
կառուցվածքների առկայությունը: 
Բուժկետերը տեղակայված են կազ­
մակերպության ամբողջ տարածքով 
և ապահովում են առաջին բուժ 
օգնության ծածկույթը: Տեղակայ­
ման համար հաշվ ի ենք առնում 
բազմաթիվ գործոններ, ինչպիսիք 
են` տվյալ տեղամսում աշխատակից­
ն ե ր ի  թ ի վ ,  հ ե ռ ա վ ո ր ո ւ թ յ ո ւ ն ը 
հիմնական կոմունիկացիաներից, 
ժամային հասանելիություն՝ մոտակա 
բուժկետից,  շտապ օգնու թյան 
կայանից,  մոտակա հիվանդա­
նոցային բժշկական օգնություն և 
սպասարկում իրականացնող կազ­
մակերպությունից, աշխատանքի 
վտանգավորության աստիճանը, 
բնույթ ը,  տևողու թյու նը և այլ ն: 
Բուժկետերի մի մասի սպասարկումը 
իրականացնում է մեր հիմնական 
գործընկեր Քաջարանի ԲԿ-ն:

Շ ե շ տ ե մ ՝  մ ի ջ ի ն  բ ո ւ ժ ա ն ձ ն ա ­
կազմի` բուժքույրերի մասին, ում 

մասնա գ իտա կան և  մարդկա­
յ ի ն  ո ր ա կ ն ե ր ը ,  ա ն ը ն դ հ ա տ 
կատարելագործվելու ձգտումները 
բերում են աշխատանքների բարձր 
կատարողականին:

- Քաջատեղյակ ենք, որ ամեն 
տարի պարտադիր բուժզննություն 
է կազմակերպվում աշխա­
տակիցների շրջանում:

Այո ,  մի  փոքր մանրամասնեմ 
այդ կարևոր գործընթացը, որը 
արտադ րական միջավայրում և 
աշխատանքային գործընթացի 
վնասակար ու վտանգավոր գոր­
ծոնների ազդեցությանը ենթարկվող 
աշխատակիցների առող ջական 
վիճակի պարտադիր նախնական 
(աշխատանքի ընդունվելիս) և պար­
բերական բժշկական զննության 
անցկացումն է: Վերջինս թույլ է 
տալ իս գնահատել աշխատանքի 
ընդունվողի առողջական վիճակը, 
դրա համապատասխանությունը 
նրան առաջարկվող աշխատանքին 
և իհարկե, նպաստում է դժբախտ 
պատահարների, մասնագիտական 
հիվանդությունների կանխարգելման 
պրոցեսին:
Պարտադիր բժշկական զննությունը 
մեծ գործընթաց է մեր ընկերությու­
նում, իրականացվում է տարին մեկ 
անգամ, ակտիվ ներգրավվում են 
բոլոր արտադրամասերը: 
Բուն բուժզննությունն իրականաց­
վում  է  գործընկեր բժշկական 
կազմակերպության` Քաջարանի 
ԲԿ-ում:

- Մարտահրավերներ։

Համարում եմ, որ գլխավոր մար­
տահրավերը՝  վերաբերմունքն է 
առողջության նկատմամբ: Մենք  
մեր գործելաոճով պետք է հասնենք 
նրան, որ Ընկերության յուրաքանչյուր 
աշխատակից հստակ և պատասխա­
նատու վերաբերմունք ունենա իր իսկ 
առողջության նկատմամբ, հակված 
լինի դեպի առողջ ապրելակերպը, 
արտադրական տարածքներում և 

ոչ միայն ապահովի իրեն դժբախտ 
պատահարներից` խստագույն կեր­
պով պահպանելով անվտանգության 
կանոնները:
 Հիշեցնենք, որ այս համատեքստում 
անցած տարվա ընթացքում մի 
քանի անգամ  Ընկերությունը մաս­
նակցել  է  Առող ջապահու թյան 
նախարարության «Յոլյանի անվան 
ա ր յ ո ւ ն ա բ ա ն ա կ ա ն  կ ե ն տ ր ո ն » 
ՓԲԸ-ի Սյունիքի արյան կայանի հետ 
համատեղ նախաձեռնած արյան 
դոնորության ակցիային` խթանելով 
նոր, կորպորատիվ դոնորության 
մշակույթը` աշխատակիցների շրջա­
նում:
Հատուկ ընդգծեմ, որ Ընկերության 
աշխատակիցներն ու նրանց ընտա­
ն ի ք ն ե ր ն  ո ւ ն ե ն  ա ռ ո ղ ջ ո ւ թ յ ա ն 
ապահովագ րու թյուն,  որը հնա­
րավորություն է տալիս հոգալ իրենց 
առողջապահական կարիքները։ 
Առողջության ապահովագրությունից 
բացի «Զանգեզուրի պղնձամոլիբդե­
նային կոմբինատ» բարեգործական 
հիմնադրամը ֆինանսավորում է 
բժշկական այն  ծառայությունները, 
որոնք նախատեսված չեն ապա­
հովագրական փաթեթով:

-Շնորհակալ ենք, առողջություն 
և հաջողություններ Ձեզ` 
համակարգված աշխատանքների 
իրականացման գործում:

Առաջնորդվելով կայուն զարգացման սկզբունքներով, 
ԶՊՄԿ-ում կարևորվում է աշխատակիցների և նրանց 
ընտանիքի անդամների առողջությունը: 

Սյ ո ւ ն ի ք ի  մ ա ր զ ի  Կ ա պ ա ն 
քաղաքում հու լ իսի 4-15-ը 
կայացած Կապան Ֆեստ  

2025-ի  համերգային փակու մը 
նշանավորվեց աշխարհահռչակ 
ե ր ա ժ ի շ տ ն ե ր ի ՝  դ ա շ ն ա կ ա հ ա ր 
Մարիաննա Շիրինյանի ,  թավ­
ջութակահար Սևակ Ավանեսյանի 
և փառատոնի հատուկ հյուր, լեգեն­
դար ջութակահար Վադիմ Ռեպինի 
մասնակցու թյամբ ՝  կամերային 
երաժշտության համերգով։

12 օր տևած փառատոնի ընթացքում, 
աշ խարհի տարբեր  ծայ րե րից 
Կապան ժամանած մեծահռչակ 
երաժիշտների և ընտրված 50 
երիտասարդ տաղանդների մաս­
նակցությամբ՝ ամեն երեկո Կապանի 
ա ր վ ե ս տ ի  պ ե տ ա կ ա ն  ք ո լ ե ջ ի 

Երգեհոնի դահլիճում կայացան բազ­
մաժանր համերգներ՝ հանդիսատեսի 
բուռն ընդունելությամբ։ Բացի այդ, 
Կապան ֆեստի բոլոր օրերին Ակա­
դեմիայի ուսանողները և կապանցի 
երտասարդ երաժիշտները հանդես 
են եկան համերգներով՝ ինչպես երի­
տասարդական կազմով , այնպես 
էլ հանրահայտ արտիստների հետ 
համատեղ ելույթներով՝ նույն բեմի 
վրա:
Կապան միջազգային երաժշտա­
կ ա ն  փ ա ռ ա տ ո ն ի  հ ի մ ն ա դ ի ր , 
գեղարվեստական ղեկավար, թավ­
ջութակահար Սևակ Ավանեսյան. 
«Կապան Ֆեստն արդեն ապա­
ցուցել է իր կենսունակությունը, 
և ՛  հռչակավոր արտիսները ,  և ՛ 
հանդիսատեսը սպասում են այս 
փառատոնին, իսկ դա հրաշալ ի 

առիթ է, որ այն նորից իր հյուրընկալ 
դահլիճը կանչի արվեստասերներին՝ 
ուղիղ մեկ տարի անց, մեր հրաշալի 
Կապան քաղաքում։ Կապան Ֆես­
տը, վստահաբար, կարելի է համարել  
աշխարհի լավագույն երաժշտական 
փառատոններից մեկը»։

Հիշարժան էին Կապան ֆես­
տի բոլոր համերգները, սակայն 
բացառիկության առումով կարելի է 
առանձնացնել հռչակավոր ջազմեն 
Մարիան Պետրեսկուի «Կատաղի 
ջազ»  երե կոն ։  Իսկ  կա տարո­
ղ ա կ ա ն  ա ր վ ե ս տ ի  ա ն կ ր կ ն ե լ ի 
ճ շ գ ր տ ո ւ թ յ ա մ բ  և  մ ա ս շ տ ա բ ­
ների մեծությամբ՝ առանձնացավ 
Հայաստանի պետական սիմֆոնիկ 
նվագախմբի, գեղարվեստական 
ղեկավար և գլխավոր դիրիժոր Սեր­
գեյ Սմբատյանի ղեկավարությամբ 

Սքանավորիր QR կոդը, 
դիտի'ր, Կապան ֆեստ 
2025-ի ամփոփիչ 
տեսանյութը 

և լեգենդար ջութակահար Վադիմ 
Ռեպինի մասնակցությամբ, «Սիմ­
ֆոնիկ և կոնցերտներ» համերգային 
ծրագիրը։ 
Կապանի միջազգային երաժշտա­
կ ա ն  փ ա ռ ա տ ո ն ի ն ,  ի ն չ պ ե ս 
անցած տարի ,  այս  տարի ևս  
մասնակցում էր աշխարհում ջու­
թ ա կ ի  վ ա ճ ա ռ ք ո վ  զ բ ա ղ վ ո ղ 
առաջատար ընկերություններից 
մեկի՝ համաշխարհային ճանաչում 
վայելող Florian Leonhard Fine Violins 
ընկերության ղեկավար Ֆլորիան 
Լեոնհարդ ը՝  հրաշալ ի լարային 
գործիքների հավաքածուով։ Ցու­
ցադրությունը տևեց 2 օր, և մոտ 1500 
այցելու ծանոթացան երաժշտական 
գործիքների ստեղծման պատ­
մու թյան բացառիկ նմուշների ՝ 
Անտոնիո Ստրադ իվարիու սի և 
Ջուզեպպե Գվարների դել Ջեզուի 
լեգենդար ջութակների հետ, որոնք 
կերտվել են 3 և ավելի դար առաջ։ 
Դրանք անզուգական են իրենց 
հնչողության մաքրությամբ և ամե­
նաթանկ գնահատվող գործիքներն 
են ամբողջ աշխարհում։
Փառատոնի ավարտին, Կապան 
ֆեստն ունի կապանցի երաժիշտնե­
րին երաժշտական գործիքներ 

նվ իրելու բարի ավանդույթ։ Այս 
անգամ 40 երաժիշտ Կապան ֆես­
տ ի ց  ս տ ա ց ա վ  ե ր ա ժ շ տ ա կ ա ն 
գործիքներ, ինչը երաժիշտի համար 
լավագույն նվերն է։
Կապան ֆեստը,  որի գ լ խավոր  
գործընկերն է Կապանի համայնքա­
պ ե տ ա ր ա ն ը ,  հ ո վ ա ն ա վ ո ր ն ե ր ն 
են Զանգեզու րի պղնձամոլ իբդե­
նային կոմբինատը, ՀՀ Կրթության 
գ ի տ ո ւ թ յ ա ն ,  մ շ ա կ ո ւ յ թ ի  և 
սպորտի նախարարությունը, Ամե­
րիա բանկը և բազմաթ իվ այլ 
կազմակերպություններ, հնարավոր 
դարձավ արվեստասեր գործընկեր­
ների մեծ և փոքր աջակցությունների 

շնորհիվ։ Բոլոր համերգները բաց էին 
հանդիսատեսի համար, իսկ անվճար 
վարպետու թյան դասերին մաս­
նակցելու հնարավորություն ունեցան 
ոչ միայն ֆեստի մասնակից ուսա­
նողները, կապանցի երաժիշտները, 
այլ նաև հյու րի կարգավ իճակով 
փառատոնին միացած երիտասարդ 
երաժիշտները։
Դասական երաժշտության ստվերը 
փ ա ռ ա տ ո ն ի ց  հ ե տ ո  մ ն ո ւ մ  է 
Կապանում ՝ դառնալով սպասում.
քաղաքը սպասում է Կապան ֆեստ 
2026-ին։

Շաքե Ավոյան

«Առողջության օր 2025»
մրցաշարային պայքար և վառ էմոցիաներ

Տեգախաղով և  վո լե յ բո լով 
մեկնարկեց մարզական մրցա­
շարը։ Դրանց հաջորդեցին 

ֆուտբոլը, ուժային բազկամարտը, 
ծանրությունների տեղափոխումը 
և պարանի ձգումը։ Մետալուրգի 
օրվան նվ իրված միջոցառման 
հիմնական նպատակը սպորտի 
մասսայականացումն էր և առողջ 
ապրելակերպի խթանումը։ 

Ստեղծագործական ու մշակութա­
յին  հատվածն օրակարգից անմասն 
չմնաց։ Ճամբարի լավագույն ձևավո­
րո ւմ ,  խոհարարական և  եր գ ի 
մրցույթներ ևս ներառված էին։ 
Համեղ ուտեստների պատրաստման 
կարևոր սկզբունքը՝ առողջ սնունդն 
էր՝ հավաքի խորագրին համապա­
տասխան։

Եռօրյա միջոցառման անցկաց­
ման վայրը պատահական չէր 
ընտրվել։ Նախկինում գործող ճամ­

բարը մասնակիցներից շատերն են 
հիշում և այսկերպ վերադառնում 
մանկու թյուն։  Հանքագործները 
խոստովանում են՝ ամենօրյա լար­
ված աշխատանքից ու կենցաղային 
հոգսերից երբեմն կտրվելու կարիք 
է լինում, և այս մրցաշարը հիանալի 
առիթ է դրա համար։ 

Ա ռ ա ն ձ ի ն  մ ա ր զ ա ձ և ե ր ո ւ մ  ո ւ 
մրցույթներում հաղ թող թ իմերը 
պարգևատրվեցին մեդալներով և 
դրամական պարգևներով։ Գրեթե 
բոլոր թիմերին հաջողվեց տարբեր 

անվանակարգերում մրցանակային 
տեղեր զբաղեցնել։ 

Ընդհանուր թիմային պայքարում 
պատվավոր առաջին տեղը զբաղեց­
րեց պոչամբարային տնտեսության 
ա շ խ ա տ ա կ ի ց ն ե ր ի  ձ և ա վ ո ր ա ծ 
«Խուստուփ» թիմը։ Հավաստագիր, 
մեդալ , գավաթ, և իհարկե  գլխավոր 
ու սպասված 4 միլիոն դրամը նրանց 
ձեռքերում է։ 

Երկրորդ տեղում անվտանգության 
դեպարտամենտի «Զանգեզու ր», 
երրորդում հարստացուցիչ ֆաբրի­
կայի «Գարեգին Նժդեհ» թիմերն 
էին։ Նրանք արժանացան համապա­
տասխանաբար 2,5 և 1,5 միլ իոն 
դ րամական պարգև ի։  Թիմերի 
ավագների խոսքով՝ խրախուսանքը 
հավասարապես կբաժանվի մասնա­
կիցների միջև։

Ամփոփելով միջոցառումը՝  հան­
ք ա ր դ յ ո ւ ն ա բ ե ր ա կ ա ն  խ ո շ ո ր 
ընկերու թյան գ լ խավոր տնօրեն 
Ռոման Խուդոլին շնորհավորեց մաս­
նակիցներին՝ արժևորելով նրանց 
կատարած մեծ աշխատանքը՝ 

Աննա Մելքումյան 

Սքանավորիր QR կոդը, 
դիտի'ր «Առողջության 
օր» մրցաշարը՝ 
տեսանյութով

СБШ 250՝ 
դիմացկունության 
խորհրդանիշ

Atlas Copco DM50՝  
հորատման թվային 
սերունդ

•	 Հորատում է մինչև 40 մետր խորությամբ, մեծ 
տրամաչափի պայթեցման անցքերով 

•	 Աշխատում է առանց դադարի՝ -30°C-ից մինչև +50°C 
պայմաններում 

•	 Պահանջում է պարզ և հասանելի սպասարկում ՝  
արագ նորոգում տեղում 

•	  СБШ-ը տարիներ շարունակ ապացուցել է իր 
հուսալիությունն ու արդյունավետությունը՝ հատկապես 
բարդ լեռնային և դժվարանցանելի տեղանքներում։

Անվտանգության բարձրագույն նորմերին 
համապատասխանող կայանը համալրված է միան­
գամից երեք վթարային ելքերով, իսկ տեսողական 

նորագույն համակարգը կատարյալ տեսադաշտ է ապա­
հովում, ինչը հեշտացնում է օպերատորի աշխատանքը։ 

•	 Մոդելները թույլ են տալիս հորատել 137–228 մմ 
անցքերով, մինչև 54 մ խորությամբ 

•	 Պատրաստված են կռունկավոր շարժակառքով, 
հագեցած հիբրիդ դիզել-հիդրավլիկ համակարգով և 
ճնշման համար նախատեսված պոմպերով 

•	 Առկա են հեռակառավարման ու ավտոմատացման 
հարթակներ, ինչը հեշտացնում է օպերատորի 
աշխատանքը փակ խցիկից, բարձրացնելով 
անվտանգությունն ու արդյունավետությունը 

•	 Բացի հորատման խորությունից, սա նաև 
թվային աշխատանքն է՝ կենդանի տվյալների 
հոսքով և վերլուծական վերահսկողությամբ

Atlas Copco DM50-ը մեզ տալիս է ճշգրտություն, 
էներգախնայողություն և թվային հսկողություն՝ 
հանքի կառավարման համակարգի հետ կապով։

ԶՊՄԿ տեխնոլոգիաների ներդաշնակություն
ԶՊՄԿ-ն գիտակցում է, որ արդյունավետ հանքարդյունաբերությունը կառուցվում է ոչ թե մեկ լուծման, 
այլ ճկուն ու խելամիտ համադրման վրա։ Մենք չենք ընտրում միայն նոր տեխնոլոգիաները կամ 
միայն փորձով ապացուցված մեխանիկան։ Մենք համատեղում ենք երկուսը, որպեսզի ստանանք 
առավելագույն արդյունք՝ ցանկացած տարածքում, ցանկացած խորությամբ, ցանկացած պայմանում։

ԶՊՄԿ-ում այսօր համատեղ աշխատում են երկու հորատման կայաններ՝ 
տեխնոլոգիապես տարբեր, բայց արդյունավետությամբ լիովին համադրելի. Դրանք 
են՝... 250՝ մեխանիկական կայունության խորհրդանիշ, և Atlas Copco DM50՝ նոր սերնդի 
թվային ճշգրտություն։ Երկուսն էլ ծառայում են նույն նպատակին՝ հորատել վստահ և 
արդյունավետ։ 

Երկու սերունդ՝ մեկ նպատակ. 
Քաջարանի հանքավայրի 
հորատման տեխնոլոգիաները

